
‘Tenang... vaksin dalam perjalanan’

Ruwaida Md Zain - Jun 25,2021 @ 5:32pm
bhnews@bh.com.my

Kemudahan selesa buat ibu hamil terima

selepas meninjau Pusat Pemberian Vaksin sektor Maritim di Dewan Serbaguna Kelab 38m
Sukan Lembaga Pelabuhan Klang. - Foto NSTP/Faiz Anuar vaksin

EURO: Jerman tak buat latihan penalti

PELABUHAN KLANG: Masyarakat diminta bertenang menunggu giliran
mendapatkan suntikan vaksin kerana lebih banyak bekalan dibawa masuk
ke negara ini, kata Menteri Penyelaras Program Imunisasi COVID-19
Kebangsaan, Khairy Jamaluddin.

Beliau yang juga Menteri Sains, Teknologi dan Inovasi, berkata ini kerana
semua sasaran pemberian vaksin adalah berdasarkan pada perbekalan
yang ada.

"Bertenang. Bekalan akan sampai nanti. Saya tidak simpan mana-mana
vaksin. Vaksin itu sampai saya hantar... kita dapat pelepasan lot (vaksin)
dari Bahagian Regulatori Farmasi Negara (NPRA), kita akan terus hantar
pada negeri-negeri dan pusat pemberian vaksin (PPV) kita.

"Kita punya kadar penggunaan vaksin kini 90 peratus. 100 vaksin sampai,
90 akan diguna dalam tempoh beberapa hari. 10 tu 'buffer' sikit untuk janji
temu akan datang," katanya.

Beliau berkata demikian pada sidang media program pertama pemberian
vaksin sektor pengangkutan dikendalikan Lembaga Pelabuhan Klang
bermula hari ini.

Yang turut hadir, Menteri Pengangkutan Datuk Seri Dr Wee Ka Siong.

Khairy berkata, peningkatan penggunaan vaksin mencecah 90 peratus

menyebabkan ada negeri tidak mempunyai bekalan vaksin yang banyak.

Justeru katanya, kementerian sedang berusaha memastikan vaksin

dibekalkan ke seluruh negara sebanyak mungkin.

"Jadi soal bila nak selesai.. sebaik vaksin sampai kita akan agihkan ke

semua PPV dalam kadar segera. Sekarang ini, semua vaksin sedang

digunakan sepenuhnya,’ katanya.

